
Suġġett: Ir-responsabbiltà l-UE li tipproteġi lill-persunal lokali li safa fil-mira minħabba r-
relazzjonijiet ta' xogħol tiegħu mal-UE

L-UE għandha responsabbiltà li tipproteġi lill-persunal lokali li safa fil-mira minħabba r-relazzjonijiet ta' 
xogħol tiegħu mal-UE, fosthom dawk li jaħdmu mal-missjonijiet fl-ambitu tal-politika ta' sigurtà u ta' 
difiża komuni, mad-delegazzjonijiet tal-UE, mad-Direttorati Ġenerali tal-Kummissjoni għall-Protezzjoni 
Ċivili u l-Operazzjonijiet tal-Għajnuna Umanitarja Ewropej u għas-Sħubijiet Internazzjonali, u ma' 
miżuri, programmi u proġetti oħrajn tal-UE.

L-istituzzjonijiet tal-UE jimpjegaw lill-persunal lokali f'diversi pajjiżi terzi, anki f'reġjuni milquta minn 
kriżijiet jew imfarrkin bil-gwerra. Bħala l-entità li tħaddem, l-UE terfa' r-responsabbiltà għas-sikurezza 
tal-persunal lokali tagħha, speċjalment ta' dawk li jissugraw ħajjithom minħabba r-relazzjonijiet ta' 
xogħol tagħhom mal-UE.

Madankollu, l-emerġenza fl-Afganistan wara li t-Talibani ħatfu l-poter f'Awwissu 2021 uriet bżonn 
urġenti li l-miżuri ta' protezzjoni jiġu ċċarati u mtejba. Nitolbu għaldaqstant lill-Viċi President / 
Rappreżentant Għoli tal-Unjoni għall-Affarijiet Barranin u l-Politika ta' Sigurtà (VP/RGħ) iwieġeb il-
mistoqsijiet li ġejjin:

1. Tagħlimiet meħuda: x'tagħlimiet ittieħdu mill-esperjenzi tal-qawmien mill-ġdid tat-Talibani fl-
Afganistan fl-2021 fir-rigward tal-protezzjoni u tal-evakwazzjoni tal-persunal lokali tal-
istituzzjonijiet tal-UE, fosthom persunal b'kuntratt u sħab li jimplimentaw il-proġetti ffinanzjati mill-
UE?

2. Definizzjoni ta' persunal lokali u l-bżonnijiet ta' protezzjoni tiegħu: i) l-UE kif tiddefinixxi "persunal 
lokali" fl-ambitu tal-iskemi ta' protezzjoni eżistenti; ii) x'tip ta' miżuri ta' protezzjoni jipprevedu l-
istituzzjonijiet tal-UE għall-persunal lokali tagħhom; u iii) liema bidliet fil-paragrafi i) u ii) il-VP/RGħ 
iqis neċessarji wara l-esperjenzi fl-Afganistan?

3. Regoli ta' Proċedura u koordinament mal-Istati Membri: i) liema huma l-proċeduri formali għall-
protezzjoni tal-persunal lokali fl-eventwalità ta' emerġenza, inkluż f'każijiet ta' evakwazzjoni; ii) 
x'mekkaniżmi ta' koordinament ġew stabbiliti mal-Istati Membri, b'mod partikolari fir-rigward tal-
ħruġ ta' viżi u tar-rilokazzjoni; iii) minn liema linji tal-baġit tal-UE se jintefqu dawn l-ispejjeż; u iv) 
liema bidliet fil-paragrafi i), ii) u iii) il-VP/RGħ iqis neċessarji wara l-esperjenzi fl-Afganistan?

